
§ 37 naapertorlugu peqqinnissamik ilinniagallit pillugit apeqqummut
akissut (063-2022)

1. Namminersorlutik Oqartussani periusissiamik Namminersorlutik
Oqartussat peqqginnissamik ilinniagalinnik “allaffissornikkut” atorfinnut
atorfinitsitsisarunnaarnerannik kinguneqgartumik aalajangiussisimanerat
Naalakkersuisut uppernarsarsinnaavaat?

a. Aappiuppat, suna tunngavigineqarpa?

b. Aappiuppat, periuseq taanna Naalakkersuisut attatiinnassallugu
kissaatigivaat?

Akissut:

Periusissiavimmik suliagartogarnikuunngilaq, nalunngilarali allaffissornermi
peqginnissamik sulisut akornannit tamatumunnga atorfinitsitsinaveersaarneq
periusiusimasoq. Periuseq tamanna nakorsiartarfiit pillugit isumagqatigiissummik
tunngavegarpoq, soorlu allaffissornermut tunngasut ilaatigut Qitiusumik
Allaffeqarfimmi atorfiit, pigaarfiusussaatitaanerit aamma nakorsiartunik
sullissinermi tapit pillugit aaqqissuussami ilaatinneqanngillat. Suleriaaseq
tamanna aamma aaqqissorneqarnerani, peqqinnissaqarfimmi peqqginnissakkut
ilinniagalinnik sulisussaaleqinerup ajornerulernissaa pitsaaliorneqarpoq.

Aningaasaqgarnermut Naalakkersuisunngornerma kingorna periuseq taanna
atorunnaassasoq kissaatigisimavara. Ullumilu allaffissornermi atorfiit arlallit
suliagarfinni ilisimasanik pisariagartitsisut aamma pisortani suliassat immikkut
ilisimasanik pisariagartitsinerulertut akuerisariagarparput. Taamaammat atorfilik
peqginnissakkut ilinniagagarpat atorfinitsitsisussamut iluaqutaanerussaag.
Tamatuma saniatigut Namminersorlutik Oqartussat pisortatigut ogartussaasutut
suliagarfinni aalajangersimasuni ilisimasallit pisortani atorfininnissaata
akornusinnginnissaat pingaartuuvoq.

Inussiarnersumik inuulluaqqusillunga

s P ol

Naaj H. Nathanielsen

Brevdato: 25-03-2022
sagsnr.: 2022-7087

P. 0. Box 1037

3900 Nuuk

Tel. (+299) 34 50 00
Fax (+299) 34 63 50
E-mail: oed@nanoq.gl
www.naalakkersuisut.gl




